
1.  UVOD 

1.1. Zakonska osnova izrade Revizije ribarske osnove  

Na osnovu člana 10. Zakona o slatkovodnog ribarstvu Federacije BiH („Službene novine Federacije BiH“, 

broj  64/04 od 20.11.2004. godine) Korisnik ribolovnog prava dužan je da najkasnije u roku od jedne godine 

od dana kada je dobio ribolovno pravo na ribolovnom području realizovati predočeni program 

gospodarenja ribolovnim područjem i donijeti program unapređenja ribarstva - ribarsku osnovu. 

Ribarska osnova važi trajno uz monitoring, a najkasnije do isteka roka od pet godina od dana potvrđivanja 

ribarske osnove, mora se obaviti REVIZIJA RIBARSKE OSNOVE. 

1.2. Ciljevi i zadaci izrade Revizije ribarske osnove  

Osnovni cilj izrade Revizije ribarske osnove je utvrđivanje stanja ribljeg fonda u ribolovnim vodama 

ribolovne zone „Vareš“ nakon petogodišnjeg upravljanja istim, u skladu sa Ribarskom osnovom.  

Osnovni zadatak izrade Revizije ribarske osnove je kvantitativno-kvalitativna analiza ihtioloških 

istraživanja provedenih na reprezentativnim uzorcima, odnosno na vodotocima i vodenim akumulacijama 

najviše eksploatisanim putem sportsko-rekreativnog ribolova i koji imaju najveći značaj za ovu ribolovnu 

zonu. 

1.3. Primjena Revizije ribarske osnove 

Revizija ribarske osnove za ribolovno područje Zeničko-dobojskog kantona - ribolovna zona „Vareš“ je 

osnovni  zakonski dokument upravljanja ribljim fondom i donošenja mjera čuvanja, zaštite i očuvanja 

ribljeg fonda u ovim ribolovnim vodama u periodu 2023-2028. godina. Smjernice upravljanja ribljim 

fondom i mjere čuvanja, zaštite i očuvanja ribljeg fonda koje su propisane Ribarskom osnovom a nisu 

obuhvaćene Revizijom ribarske osnove treba kontinuirano primjenjivati u navedenom periodu.  

1.4.  Ribolovno područje Zeničko-dobojskog kantona - ribolovna zona „Vareš“ 

U skladu sa Presudom Ustavnog suda Federacije Bosne i Hercegovine broj: U-24/16 od 29.11.2017. godine 

(„Službene novine Zeničko-dobojskog kantona", broj: 3/18, „Službene novine Federacije BiH", broj: 8/18) 

i odredbama Zakona o slatkovodnom ribarstvu („Službene novine Federacije BiH", broj: 64/04 i 27/10) 

koje nisu osporene Presudom Ustavnog suda Federacije BiH, a koje se na dan potpisivanja ugovora mogu 

primjenjivati, Davalac ribolovnog prava je odlučio da u svrhu zaštite ribolovnog područja na Zeničko-

dobojskom kantonu privremeno ustupi ribolovno pravo na korištenje udruženjima, odnosno organizaciji 

sportskih ribolovaca, neprofitnim organizacijama bez naknade po ribolovnim zonama. 

Na osnovu člana 7. i člana 8. stav (2) i (3) Zakona o slatkovodnom ribarstvu („Službene novine  Federacije 

BiH“ broj 64/04 i 27/10) Ministarstvo za poljoprivredu, šumarstvo i vodoprivredu Zeničko-dobojskog  

kantona i Udruženje građana sportskih ribolovaca „Vareš” iz Vareša su dana 24.08.2021. godine zaključili 

Ugovor o privremenom ustupanju ribolovnog prava na ribolovnom području Zeničko-dobojskog kantona 

za ribolovnu zonu „Vareš“ - broj: 05-20-11554/21 (slika 1.1-1 do 1.1-3). Predmet ovog ugovora je 

privremeno ustupanje ribolovnog prava Korisniku ribolovnog prava za sportsko-rekreacioni ribolov, bez 

naknade na dijelu ribolovnog područja Zeničko-dobojskog kantona - ribolovna zona „Vareš“, općina Vareš, 

sa pravima, obavezama i odgovornostima ugovornih strana. Korisnik ribolovnog prava prihvata 

privremeno ustupljeno ribolovno pravo nad ribolovnim područjem i obavezuje se da će koristiti ribolovno 

pravo u okvirima granica ribolovnog područja na teritoriji općine Vareš shodno Odluci o određivanju 

ribolovnog područja i ribolovnih zona na području Zeničko-dobojskog kantona („Službene novine Zeničko-

dobojskog kantona“, broj: 18/07). 

Na osnovu odredbi člana 5. Odluke o određivanju ribolovnog područja i ribolovnih zona na području 

Zeničko-dobojskog kantona (Službene novine Zeničko-dobojskog kantona broj 18/07) i Ugovora o 

privremenom ustupanju ribolovnog prava na ribolovnom području Zeničko-dobojskog kantona za 

ribolovnu zonu „Vareš“, ribolovnoj zoni „Vareš“ pripadaju sljedeći vodotoci i jezera: 

- rijeka Krivaja u dužini od 5 km između mostova na 47 km i 52 km 

- rijeka Stavnja od izvora do granice sa općinom Breza kod Milkinog Vrela 

- rijeka Bukovica od izvora do ušća u rijeku Trstionicu 

- rijeka Tribija cijelim tokom od izvora do ušća u Krivaju 

- rijeka Duboštica od Ravne Rijeke do administrativne granice sa općinom Olovo 

- rijeka Očevlja od izvora do administrativne granice sa općinom Olovo 

- rječica Blaža cijelim tokom od izvora do ušća u Misoču je na općini Vareš 

- potok Ponikve 

- Zaruđanski potok 

- potok Mala Rijeka 

- potok Žalja 

- Čamovinski potok 

- Kaljavi potok  

- Kunosički potok 

- Borovički potok 

- Duboki potok 

- potok Vijačkica 

- Slavinski Potok od sela Poljica do sela Podvinci na tromeđi općina Visoko, Breza i Vareš, 

- Pržičko jezero 

- jezero Smreka 

Prema istom članu ove Odluke, ribolovna zona Vareš namijenjena je isključivo za sportsko-rekreacioni 

ribolov. 

